
ᐅᖃᐅᓯᒃᓴᓂᒃᑕᐅᔪᑦ ᐅᑯᓄᖓ 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᑲᑎᒪᓂᕇᓐᓇᓲᕆᔭᖓᓂᒃ ᑲᑎᒪᓂᖏᓐᓂ (ᐆᒪᔪᓕᕆᔨᕐᔪᐊᒃᑯᓐᓄᑦ) 

 ᓈᓴᐅᑎᓕᖕᒥ 002-2022 

ᒪᑐᒧᖓ 

ᖃᐅᔨᑎᑦᑎᒋᐊᕈᑕᐅᓂᕐᒧᑦ: ☐     ᐃᓱᒪᓕᐅᕈᑕᐅᔭᕆᐊᖃᕐᓂᕐᒧᑦ: ☒ 

ᐃᓱᒫᓘᑕᐅᔪᖅ:   ᐱᒋᐊᖅᑎᑕᐅᔪᒪᔪᑦ ᖁᓕᓂᒃ 10 ᐊᕐᕌᒍᓂᒃ ᐊᒥᓱᕈᕆᐊᖅᑕᐅᓂᖏᓐᓂ ᑕᒪᐃᓐᓂᒃ 

ᑲᑎᓪᓗᒋᑦ ᑐᒃᑐᑕᐅᔪᓐᓇᕐᓂᖏᑦ ᕿᑭᖅᑖᓘᑉ ᑐᒃᑐᖏᑦ ᑎᑭᓪᓗᒍ ᑕᒪᐅᖓ 2022-2032 

ᖃᓄᖅ ᐱᕙᓪᓕᐊᓚᐅᕐᒪᖔᑕ: 

ᐃᓕᑕᕆᔭᐅᓂᖏᑦ ᓯᕗᓪᓕᐅᓂᖅᓴᐅᔭᕆᐊᓖᑦ ᐃᓄᐃᑦ ᐱᐅᓯᑐᖃᖏᑦ ᐆᒪᔪᓕᕆᓂᕐᒥᒃ ᐊᐅᓚᑦᑎᕙᖕᓂᕐᒥᒃ 

ᐃᓱᒪᓕᐅᕈᑕᕙᖕᓂᖏᓐᓂ ᓄᓇᕗᒻᒥ 

ᑕᒫᓂ ᑎᓯᐱᕆ 2020-ᒥ, ᕿᑭᖅᑖᓗᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ ᐊᖏᕈᑎᖃᓚᐅᖅᑐᑦ ᐊᑐᖃᑕᕐᓂᐊᕐᓂᖅ 

ᓄᓇᕗᒻᒥ ᐊᖏᕈᑎᓂᒃ, ᑲᓇᑕᐅᑉ ᒪᓕᒐᕐᔪᐊᖓᒍᑦ ᓴᐳᓐᓂᐊᖅᑕᐅᓯᒪᔪᓂᒃ ᓄᓇᑖᕈᑎᓂᒃ ᐃᓄᖕᓄᑦ ᓄᓇᕗᒻᒥ, 

ᑲᓇᑕᐅᑉᓗ ᒐᕙᒪᒃᑯᖏᓐᓂ, ᐊᖏᕈᑎᖏᑦ ᐃᓗᓕᖃᖅᓱᑎᒃ ᓯᕗᓪᓕᐅᑎᑕᐅᖃᑕᕆᐊᖃᕐᓂᖏᓐᓂᒃ ᐃᓄᐃᑦ 

ᐱᐅᓯᑐᖃᖏᑦ ᐆᒪᔪᓕᕆᓂᕐᒥᒃ ᐊᐅᓚᑦᑎᓂᕆᔭᐅᕙᒃᑐᓂᒃ ᐱᔾᔪᑎᖃᕐᓗᑎᒃ ᐃᓱᒪᓕᐅᕈᑕᐅᖃᑕᕆᖃᕐᓂᖏᓐᓂᒃ ᐊᒻᒪᓗ 

ᖃᓄᐃᓕᖓᓕᕈᑕᐅᔪᓐᓇᕐᓂᖏᓐᓂᒃ ᐆᒪᔪᓕᕆᓂᕐᒧᑦ ᐊᒻᒪᓗ ᐆᒪᔪᕈᓐᓇᖃᑕᕐᓂᖏᓐᓄᑦ ᐃᓄᐃᑦ. ᑕᒪᓐᓇ 

ᓯᕗᓪᓕᐅᑎᑕᐅᖃᑕᕆᐊᖃᕐᓂᖓ ᐃᓚᖃᕆᕗᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐱᔾᔪᙱᖃᖅᑐᓂᒃ ᐃᓄᐃᑦ 

ᖃᐅᔨᒪᔭᑐᖃᖏᑦ ᑐᖓᕕᐅᕙᖕᓂᖏᓐᓂᒃ ᐃᓄᐃᑦ ᐱᐅᓯᕆᔭᖏᓐᓄᑦ ᐆᒪᔪᓕᕆᓂᕐᒥᒃ ᐊᐅᓚᑦᑎᔾᔪᓯᖃᕐᓂᖏᓐᓂᒃ.  

ᑕᒪᓐᓇ ᐃᓱᒪᒋᓪᓗᒍ, “ᓯᕗᓪᓕᐅᑎᑕᐅᔭᕆᐊᖃᕐᓂᕋᐃᓂᓂᖅ” ᑐᑭᓕᒃ ᓱᓇᒥᒃ ᓯᕗᓪᓕᐅᑎᑦᑎᔭᕆᐊᖃᕐᓂᖏᓐᓂᒃ ᐊᒻᒪᓗ 

ᐱᒻᒪᕆᐅᓂᖏᓐᓂᒃ ᐃᓄᖕᓄᑦ. ᐃᓄᐃᑦ ᐱᐅᓯᑐᖃᖏᑦ ᐊᐅᓚᑦᑎᕙᖕᓂᖏᓐᓂᒃ ᐆᒪᔪᕐᓂᒃ ᐱᓗᐊᖅᑐᒥᒃ 

ᐃᓕᑕᕆᔭᐅᓯᒪᕗᑦ ᐃᓗᓕᖏᓐᓂᒃ 5.1.2(e) ᓄᓇᕗᒻᒥ ᓄᓇᑖᕈᑎᓂᒃ ᐊᖏᕈᑎᓃᑦᑐᑦ. ᐊᓯᖏᑦᑕᐅᖅ ᐃᓗᓕᖏᓐᓃᑦᑐᑦ 

5-ᒥ ᓄᓇᕗᒻᒥ ᓄᓇᑖᕈᑎᓂ ᓇᓗᓇᐃᔭᐃᑦᑎᐊᕐᒪᑕ ᐊᔾᔨᒋᔭᐅᖏᑦᑐᓂᒃ ᐱᔪᓐᓇᐅᑎᖃᕐᓂᖏᑦ ᐊᒻᒪᓗ 

ᖃᓄᐃᓕᐅᖅᑎᐅᔪᓐᓇᕆᐊᖃᕐᓂᖏᓐᓂ ᐃᓄᐃᑦ ᐱᔾᔪᑎᖃᖅᑐᓂᒃ ᐆᒪᔪᓕᕆᓂᕐᒥᒃ ᐊᒻᒪᓗ ᐊᖑᓇᓱᒍᓐᓇᕐᓂᕐᒥᒃ 

ᓄᓇᕗᒻᒥ. ᖃᐅᔨᓴᖅᑏᑦ ᐊᒻᒪᓗ ᖃᐅᔨᓴᖅᑎᓄᑦ ᐆᒪᔪᓕᕆᓂᕐᒧᑦ ᐊᐅᓚᑕᐅᕙᖕᓂᖏᑦ ᐅᖃᐅᓯᐅᓯᒪᖏᒪᑕ 

ᐃᓗᓕᖏᓐᓂᒃ ᓄᓇᑖᕈᑎᓂ. ᕿᑭᖅᑖᓗᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ ᐃᓕᑕᖅᓯᓯᒪᕗᑦ ᖃᓄᐃᑐᑐᐃᓐᓇᐃᑦ 

ᐆᒪᔪᓕᕆᓂᕐᒥᒃ ᐊᐅᓚᑦᑎᔾᔪᑎᓄᑦ ᐸᕐᓇᐅᑎᑦ, ᐊᑐᓕᖁᔭᓕᐊᑦ, ᐃᓱᒪᓕᐅᕈᑕᐅᔪᑦ ᐊᓯᖏᓪᓗᓐᓃᑦ ᖃᓄᐃᓕᐅᕈᕼᐅᔪᑦ 

ᐊᑐᓕᖅᑎᑦᑎᓗᑕᐅᔪᓪᓗᓐᓃᑦ ᑐᒃᑐᓂᒃ ᐊᓯᖏᓐᓂᒡᓗᓐᓃᑦ ᐆᒪᔪᓂᒃ ᕿᑭᖅᑖᓘᑉ ᐊᕕᒃᑐᖅᓯᒪᓂᖏᓐᓂ 

ᑐᓂᓯᔭᕆᐊᖃᖅᐳᑦ ᓯᕗᓪᓕᐅᑎᑦᑎᖃᑕᕐᓂᕐᒥᒃ ᐃᓄᐃᑦ ᐱᔪᓐᓇᐅᑎᖏᓐᓂᒃ, ᐃᓄᐃᑦ ᐱᐅᓯᑐᖃᖏᓐᓂᒃ ᐆᒪᔪᕐᓂᒃ 

ᐊᐅᓚᑦᑎᕙᖕᓂᖏᓐᓂᒃ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. ᑕᒪᓐᓇ ᐃᓱᒪᒋᔭᐅᓂᖅ ᐃᑲᔪᖅᓱᖅᑕᐅᕗᖅ ᑕᒪᐃᓐᓄᑦ 

ᓄᓇᕗᒻᒥ ᓄᓇᑕᕈᑎᓄᑦ ᐊᒪᓗ ᓄᓇᕐᔪᐊᕐ ᑕᐱᕇᖏᓐᓄᑦ ᒪᓕᒐᓕᐊᕆᔭᐅᔪᓄᑦ ᐱᔪᓐᓇᐅᑎᖃᕐᓂᖏᓐᓂᒃ 

ᓄᓇᓕᑐᖃᐃᑦ.  

ᐃᓄᐃᑦ ᐱᐅᓯᑐᖃᖏᑦ of ᐊᑯᓂ ᓯᕗᒧᑦ ᐊᐅᓚᑦᑎᕙᖕᓂᖅ ᑐᒃᑐᓂᒃ ᕿᑭᖅᑖᓗᖕᒥ 

ᖃᖓᓕᒪᖅ ᑕᐃᒪᖓᓂᒃ, ᐃᓄᐃᑦ ᕿᑭᖅᑖᓗᖕᒥ, ᖃᓂᒋᔭᖏᓐᓂᓗ ᕿᑭᖅᑕᒐᓴᖕᓂ) ᖃᐅᔨᒪᖕᒪᑕ 

ᐊᐅᓚᑦᑎᔨᐅᖃᑕᖅᓱᑎᒃ ᑐᒃᑐᐃᑦ ᑲᐃᕕᑉᐸᓪᓕᐊᕋᐅᔭᖅᑐᒥᒃ ᖃᓄᐃᓕᐅᕈᓯᖃᕐᓂᖏᓐᓂᒃ, ᐊᑐᖅᑕᐅᕙᓪᓕᐊᖃᑕᖅᑐᓂᒃ 

ᐃᓐᓇᑐᖃᐃᑦ ᐃᓅᓯᐊᓂ ᐅᕝᕙᓗᓐᓃᑦ 70-90-ᖏᓐᓂᒃᑐᓂᒃ ᐊᑯᓂᐅᓂᓕᖕᒥ ᐊᕐᕋᒍᓂᒃ. ᓱᕈᓰᑦ ᐃᓕᓴᖅᑕᐅᕙᒃᑐᑦ 

ᐃᓐᓇᑐᖃᕐᓄᑦ ᑐᒃᑐᐃᑦ ᐊᒥᔅᓲᒍᑎᒃ ᒪᒃᑯᖕᓂᖏᓐᓂ, ᐊᒥᓱᔪᓐᓃᕈᒪᖅᑐᑦ ᑐᒃᑐᐃᑦ ᕿᑐᖓᖃᓕᕈᑎᒃ 

ᓂᕿᒃᓴᓂᒃᒋᐊᖃᕐᓂᐊᖅᑕᖏᓐᓂ, ᑭᓯᐊᓂᓕ ᐃᓐᓇᑐᖃᕈᕈᑎᒃ, ᐊᒥᓱᕈᖅᓯᒪᓕᕐᒥᔪᓂᒃ ᖃᐅᔨᑲᓐᓂᕈᒫᕐᒥᔪᑦ. ᐃᓄᐃᑦ 

ᖃᐅᔨᒪᔪᑦ ᐊᒻᒪᓗ ᐃᓕᑕᖅᓯᓪᓗᑎᒃ ᐊᒥᓱᓂᒃ ᓇᓗᓇᐃᒃᑯᑕᕐᓂᒃ ᕿᓚᒥᐅᓂᖅᓴᒃᑯᑦ ᐊᓯᔾᔨᕐᓂᐊᖅᑐᓂᒃ 



 

2 
 

ᓇᓚᐅᑖᕈᑕᐅᕙᒃᑐᓂᒃ ᖃᓄᖅ ᑐᒃᑐᐃᑦ ᐊᒥᓲᓂᖏᑦ ᐊᓯᔾᔨᖃᑦᑕᕐᒪᖔᑕ ᓄᓇᓕᖕᓂ ᐊᒻᒪᓗ ᑕᒪᐃᓐᓂ ᕿᑭᖅᑕᒥ 

ᓯᕗᓂᒃᓴᐅᓴᕐᓂᐊᓕᖅᑐᒥ ᐊᑐᖅᐸᓪᓕᐊᓂᖏᓐᓂ 70-90-ᓂᒃ ᐊᕐᕋᒍᓂᒃ ᐊᑯᓂᐅᓂᓕᒃ. 

ᑕᐃᒪᓐᓂ ᑕᒪᒃᑯᓂᖓ ᐊᑐᖅᐸᓪᓕᐊᓕᕐᓂᖏᓐᓂ ᐊᑯᓂᐊᓗᒃ, ᐃᓄᐃᑦ ᐊᖑᓇᓱᖃᑕᕐᓂᖏᓐᓂ 

ᖃᓄᐃᓕᐅᕈᓯᕆᕙᒃᑕᖏᑦ, ᑐᑭᓯᓇᑐᐃᓐᓇᖁᓪᓗᒋᑦ, ᐊᖏᔪᐊᓗᖕᒥᒃ ᖃᐅᔨᒪᓂᖃᕈᑕᐅᔪᒥᒃ, 

ᑐᑭᓯᐅᒪᔭᐅᑦᑎᐊᖅᑐᐊᓘᓂᖏᓐᓂ ᐱᔾᔪᑕᐅᕙᖕᓂᖏᑦ ᐊᒻᒪᓗ ᐱᕙᓪᓕᐊᕋᐅᔭᖃᑕᕐᓂᖏᑦ ᐱᔾᔪᑕᐅᕙᒃᑐᑦ, 

ᒪᓕᒐᖃᕈᑕᐅᓕᖅᐸᒃᑐᑦ ᐊᒻᒪᓗ ᐊᒃᑐᖅᓯᓯᒪᔪᓐᓇᕐᓂᖏᑦ ᐊᑐᖅᐸᓪᓕᐊᔪᓂᑦ ᖃᓄᐃᓕᕙᓪᓕᐊᓂᖏᓐᓂ. ᓲᕐᓗ 

ᐆᒃᑑᑎᒋᓗᒍ:  

“ᐊᐱᓯᒪᕙᖕᓂᖅ ᐊᑲᐅᖏᓕᐅᕈᑕᐅᕙᖏᑦᑐᑦ ᑭᓯᐊᓂ ᐊᑯᓂᓗᐊᖅ ᑐᒃᑐᐃᑦ ᐊᒥᓱᓗᐊᓚᐅᕐᓂᖏᓐᓄᑦ.” 

ᑕᒪᓐᓇ ᐅᖃᐅᓯᖃᖅᐳᖅ ᐃᓄᐃᑦ ᑐᑭᓯᐅᒪᔭᖏᓐᓂᒃ ᓂᕿᒃᓴᐃᑦ ᑐᒃᑐᓄᑦ ᑎᖓᐅᔭᐃᑦ ᐱᑕᖃᕐᓂᖏᑦ ᐅᑭᐅᒃᑯᑦ 

ᐱᒻᒪᕆᐅᔪᓂᒃ ᐱᔾᔪᑕᐅᕙᒃᑐᑦ ᐊᒥᓱᕈᖅᐸᓪᓕᐊᔪᓐᓇᕐᓂᖏᓐᓄᑦ ᐊᒻᒪᓗ ᐊᒥᔅᓲᔪᓐᓃᕈᑕᐅᔪᓐᓇᕐᓂᕐᒧᑦ ᑐᒃᑐᓄᑦ 

ᕿᑭᖅᑖᓗᖕᒥ ᐊᒻᒪᓗ ᐊᑯᓂᐅᔪᒥᒃ ᑐᒃᑐᐃᑦ ᓄᖑᑎᓯᒪᓕᕈᓐᓇᖅᐳᑦ ᑎᖓᐅᔭᕐᓂᒃ ᓂᕿᒃᓴᓂᒃ ᖃᖓᑐᐃᓐᓇᖅ ᑐᒃᑐᐃᑦ 

ᐊᒥᓲᓗᐊᖅᓯᒪᓂᖏᓐᓄᑦ ᐊᑯᓂᐅᓗᐊᓕᖅᑐᖅ”. ᑕᒪᒃᑯᐊ ᐱᕈᖅᐸᒃᑐᑦ ᑎᖓᐅᔭᐃᑦ ᐊᐃᕋᖃᖏᓂᖏᓐᓄᑦ, ᐱᕈᑕᕐᒪᑕ 

ᓱᑲᐃᑦᑐᒻᒪᕆᐊᓗᖕᒥᒃ. ᑐᒃᑐᐃᑦ ᓇᓂᓯᖃᑕᕈᓐᓇᕈᑎᒃ ᓂᕿᒃᓴᖏᓐᓂᒃ ᑕᒪᒃᑯᐊ ᐊᐳᒻᒥ, ᓴᖏᔫᔪᓐᓇᕐᒪᑕ ᐊᒻᒪᓗ 

ᐳᐊᕐᕆᔭᕈᓐᓇᖅᓱᑎᒃ ᐃᑎᔪᒥᒃ, ᓯᑎᔪᒥ ᐊᐳᒻᒥ. ᓇᓂᓯᖏᒃᑯᑎᒃ ᑎᖓᐅᔭᕐᓂᒃ ᓂᕿᒃᓴᖏᓐᓂ ᓴᓐᖏᑐᑯᓗᓕᖃᑕᕐᒪᑕ, 

ᓇᒪᔪᓂᒃ ᓇᓂᓯᔪᓐᓇᐃᓕᕙᒃᓱᑎᒃ ᓂᕿᒃᓴᖏᓐᓂᒃ, ᐊᓯᖏᓐᓄᖓᐅᓕᖃᑦᑕᖅᓱᑎᒃ ᓂᕿᒃᓴᖅᓯᐅᕐᓂᕐᒧᑦ, 

ᐅᓗᕆᐊᓇᖅᑐᓄᐊᖃᑦᑕᖅᓱᑎᒃ, ᖃᖃᔮᓄᑦ, ᐊᒪᕈᕐᓄᓪᓗ ᐱᔭᐅᓴᕋᐃᓐᓂᖅᓴᐅᓕᖃᑕᖅᓱᑎᒃ, ᐊᒥᓱᖏᓂᖅᓴᓂᓗ 

ᓄᕐᕆᕙᓕᕐᓗᑎᒃ ᐅᒪᔪᓐᓇᐃᓕᖃᑕᖅᑐᓂᒃ, ᑕᐃᒪᐃᓐᓂᖓᓄᑦ ᐱᒻᒪᕆᐊᓗᖕᒥᒃ ᐊᒥᓱᔪᓐᓂᖃᑦᑕᖅᐳᑦ ᓇᓃᓂᖏᓐᓂᓗ 

ᑕᒫᓂ 15-ᓂᒃ ᐊᕐᕋᒍᓂ ᐊᑯᓂᐅᓂᖃᖅᑐᒥᒃ. ᑐᒃᑐᐃᑦ ᐊᒥᓱᓗᐊᕐᓂᖏᓐᓄᑦ ᐊᑯᓂᐅᓗᐊᖅᑐᖅ ᑎᖓᐅᔭᐃᓪᓗ ᓂᕿᒃᓴᐃᑦ 

ᐱᕈᐊᓂᖏᑎᓪᓗᒋᑦ ᓱᓕ, ᐊᖑᓴᓪᓗᐃᑦ ᐱᒻᒪᕆᐊᓗᔪᓐᓇᖅᑐᑦ ᑕᒪᐃᓐᓂᒃ ᑐᒃᑐᐃᑦ ᐊᒥᓲᓂᖏᓐᓄᑦ, ᐅᖁᒪᐃᓐᓂᖅᓴᐅᒐᒥᒃ 

ᓴᖏᓂᖅᓴᐅᓪᓗᑎᒡᓗ, ᓱᕋᖅᑎᕆᔪᓇᕐᒪᑕ ᓱᓕ ᐊᐳᒻᒥᒃ ᓯᑯᒥᒡᓗᓐᓃᑦ ᓂᕿᒃᓴᖅᓯᐅᕐᓂᖏᓂ. ᑕᐃᒪᐃᓂᖓᓄᑦ, 

ᐊᖑᓴᓪᓗᐃᑦ ᑐᒃᑐᐃᑦ ᐱᑎᑦᑎᔪᓐᓇᖅᑐᑦ ᐊᕐᓇᓪᓗᕐᓂᒃ, ᓄᕐᕋᖏᓐᓂᓗ ᐊᐳᑕᐃᔭᐃᔪᓐᓇᕐᓂᖅ ᓂᕿᒃᓴᖏᓐᓂᒃ, 

ᓂᕿᒃᓴᖃᑦᑎᐊᕈᓐᓇᕐᓂᐊᕐᒪᑕᑕᐅᖅ ᐅᑭᐅᒃᑯᑦ. 

ᐊᒥᓲᔪᓃᖃᑕᕐᓂᖏᑦ ᐊᑯᓂᐊᓗᒃ ᐱᕙᓪᓕᐊᔪᒥᒃ ᐱᐅᓯᑐᖃᕆᔭᐅᕗᑦ ᖃᐅᔨᒪᔭᐅᓪᓗᑎᒡᓗ ᕿᑭᖅᑖᓗᖕᒥ ᑐᒃᑐᐃᑦ 

ᑕᐃᒪᐃᖃᑕᕐᓂᖏᓐᓂᒃ. ᑕᒪᓂ ᐊᕐᕋᒍᖏᓐᓂ 1990-ᖏᓐᓂ ᐊᒻᒪᓗ ᐱᒋᐊᓕᓴᕐᓂᖏᓐᓂ ᐊᕐᕋᒍᖏᑦ 2000-ᖏᓐᓂ, 

ᐊᒥᓱᓗᐊᖃᑕᐃᓐᓇᓚᐅᖅᓱᑎᒃ ᑐᒃᑐᐃᑦ, ᐃᓄᐃᑦ ᕿᑭᖅᑕᓗᖕᒥ ᐅᔾᔨᕈᓱᒃᐸᓪᓕᐊᓕᓚᐅᖅᑐᑦ 

ᐊᒥᔅᓲᔪᓐᓂᐊᕐᓂᐊᓕᕐᓂᖏᓐᓂᒃ, ᓇᓚᐅᑖᓕᖅᓱᑎᒃ ᐊᒥᓲᖏᑐᐊᓗᓂᐊᓕᕐᓂᖏᑦ ᐊᑯᓂᐊᓗᒃᑯᑦ ᐊᑐᖅᑕᐅᕙᓪᓕᐊᔪᓂᒃ 

ᐊᑐᖅᐸᓪᓕᐊᓂᖏᓐᓂ.  

ᕿᑭᖅᑖᓗᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ ᓂᒋᐊᓂᓗ ᕿᑭᖅᑕᓗᑉ ᐊᖑᓇᓱᒃᑎᑦ ᑲᑎᒪᔨᖏᑦ ᓴᓇᔭᐅᖁᔨᓚᐅᖅᑐᑦ 

ᒪᓕᒃᑐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᐅᓚᑦᑎᓂᐊᕐᒪᑕ ᐊᒥᓱᔪᓐᓂᖅᑐᓂᒃ ᓂᕆᐅᒋᔭᐅᓕᓚᐅᑐᓂᒃ ᑕᒫᓂ 2005 – 

2020-ᒥ.  ᑐᖓᕕᐅᓪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᐃᓐᓇᑐᖃᐃᑦ ᓇᓚᐅᑖᖅᑕᖏᑦ, 

ᐸᕐᓇᐅᓯᐊᕆᔭᐅᓚᐅᕋᓗᐊᖅᓱᑎᒃ ᐊᑐᓕᖅᑎᑕᐅᖏᑕᐃᓐᓇᖅᐳᑦ.  ᕿᑭᖅᑖᓗᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᑦᑕᐅᖅ 

ᑕᐃᒍᐃᓚᐅᖅᑐᑦ ᐱᕙᓪᓕᐊᑎᑕᐅᖁᔨᓂᖅ ᐃᓄᐃᑦ-ᖃᐅᔨᒪᔭᑐᖃᖏᓐᓂᒃ ᑐᖓᕕᖃᖅᑐᓂᒃ ᐅᐊᖕᓇᖓᓂ ᕿᑭᖅᑖᓘᑉ 

ᐊᐅᓚᑦᑎᔾᔪᑎᒃᓴᓂᒃ, ᑲᔪᓯᑎᑕᐅᓚᖏᒻᒥᔪᓂᒃ.   

ᑐᓐᖓᕕᐅᓪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᐃᓄᐃᑦ ᑕᑯᕙᖕᓂᖏᑦ ᑐᒃᑐᓂᒃ ᐊᒥᓱᓂᒃ ᐊᕐᕋᒍᓂᒃ, 

ᐊᑯᓂᐅᓂᐊᖅᑐᒥᒃ ᐊᑐᓕᖅᐸᓪᓕᐊᔪᑦ ᐱᐅᓯᖏᑦ ᑐᒃᑐᐃᑦ ᓄᑖᒦᓕᕆᕗᑦ ᐊᓯᐊᓂ ᐱᒻᒪᕆᐊᓗᖕᒥᒃ 

ᐊᓯᔾᔩᓗᑕᐅᔭᕆᐊᖃᓕᖅᑐᖅ ᒫᓐᓇᐅᔪᖅ ᑐᒃᑐᓯᐅᕐᕕᐅᔪᓐᓇᕐᓂᖏᓐᓂᒃ ᖃᓄᐃᓕᐅᕈᑕᐅᔪᓂᒃ ᐊᑐᖅᑎᑕᐅᔪᓂᒃ ᓄᓇᕗᑦ 

ᒐᕙᒪᒃᑯᖏᓐᓄᑦ ᐱᔾᔪᑕᐅᓂᕐᒧᑦ ᓂᕿᒃᓴᖃᑦᑎᐊᕈᓂᕐᓂᖏᓐᓂᒃ ᑎᖓᐅᔭᕐᓂᒃ ᑐᒃᑐᐃᑦ, ᐱᕈᐊᓂᒃᓯᒪᖏᓗᐊᕐᓂᖏᓐᓄᑦ 

ᓂᕿᒃᓴᖏᑦ ᐃᖕᒥᓂᒃ .ᑐᒃᑐᐃᑦ ᐊᒥᓱᕈᖅᓵᓕᓂᖅᓴᐅᔪᓐᓇᕐᒪᑕ ᐱᕈᕈᓐᓇᖅᑎᑕᐅᓕᕈᑎᒃ ᓂᕿᒃᓴᕆᕙᒃᑕᖏᑦ ᑎᖓᐅᔭᐃᑦ.  

ᓄᓇᕗᑦ ᒐᕙᒪᒃᑯᖏᑦ ᐊᐅᓚᑦᑎᓕᕐᒪᑕ ᑐᒃᑐᓂᒃ ᕿᓚᒥ ᒫᓐᓇᑲᐅᑎᒋᒋᐊᖅ ᐊᒥᓱᕈᖅᓰᓇᓱᓐᓂᕐᒥᒃ ᑐᒃᑐᓂᒃ ᑕᐃᒪᖓᑦ 

ᐱᒋᐊᓚᐅᖅᑐᓂᒃ 2015-ᒥ. ᑐᒃᑐᓯᐅᕐᕕᐅᔪᓐᓇᕐᓂᖏᓐᓂ ᐊᒥᓲᓂᖅᓴᐃᑦ ᐊᖑᓴᓪᓗᐃᑦ ᐊᒻᒪᓗ ᐊᒥᓲᖏᓂᖅᓴᐃᑦ 

ᐊᕐᓇᓪᓗᐃᑦ, ᑐᒃᑐᐃᑦ ᐃᓚᖏᓐᓂ ᐊᕐᕋᒍᓂ ᐊᒥᓱᕈᓐᓇᖅᑐᑦ, ᑭᓯᐊᓂ ᓂᕿᓴᓂᒃᓯᒪᓂᐊᖅᑐᒃᓴᐅᑦ ᑕᒪᐃᓐᓂᒃ ᑎᖓᐅᔭᕐᓂᒃ 

ᐱᕈᖅᐸᖕᓂᖏᓐᓂᒃ ᐊᕐᕋᒍᑕᒫᖅ, ᑭᓯᐊᓂ ᓄᖓᑕᐅᓯᒪᓕᕐᓂᐊᕆᓪᓗᑎᒃ. ᓄᓇᕗᑦ ᒐᕙᒪᒃᑯᖏᓐᓂ ᖃᓄᐃᓕᐅᕈᑕᐅᓂᖏᑦ 

ᑐᒃᑐᖃᕐᕕᐅᓂᐊᖅᑐᑦ ᓂᕿᒃᓴᐃᕈᑎᓯᒪᓂᐊᖅᑐᓂᒃ ᐊᒥᓱᐊᓗᖕᓂᒃ ᐊᕐᕋᒍᓂᒃ, ᐊᒻᒪᓗ ᐃᒻᒪᖄ ᑕᐃᒪᖓᑦ 

ᓂᕿᒃᓴᖃᕈᓐᓇᐃᓖᓐᓇᕈᑎᒃ ᑕᐃᒪᐃᓂᖓᓄᓪᓗ ᕿᑭᖅᑖᓗᖕᒥ ᑐᒃᑐᖏᑦ ᐱᑕᓕᐊᓘᕙᓚᐅᕐᓂᖏᓐᓄᑦ ᐊᕐᕋᒍᖏᓐᓂᒃ 

1970 – 2000-ᓂ ᐅᑎᕈᓐᓇᐃᓕᓂᐊᖅᑐᑦ ᑕᐃᑯᖓ ᐊᒥᓲᑎᒋᕙᓚᐅᕐᓂᖏᓐᓄᑦ.   

ᐊᕐᕋᒍᖏᓐᓂ 1950-ᓂᓗ 1960-ᖏᓐᓂᓗ, ᐃᓄᐃᑦ ᐊᐅᓚᑦᑎᕙᓚᐅᕐᒪᑕ ᐊᓯᑦᑎᐊᒻᒪᕆᖏᓐᓂᒃ ᐱᐅᓯᖃᖅᓱᑎᒃ, 

ᐅᓪᓗᒥᓘᓐᓃᑦ ᓱᓕ ᐊᑐᖅᑕᐅᕙᒃᑐᓂᒃ! ᐊᒥᓱᖏᑲᓗᐊᖅᑎᓪᓗᒋᑦ ᑐᒃᑐᐃᑦ ᐊᕐᕋᒍᖏᓐᓂ 1950-ᖏᓐᓂ ᓱᓕ, ᐃᓄᐃᑦ 

ᐃᓐᓇᑐᖃᖏᑦ ᖃᐅᔨᒪᕙᓚᐅᖅᑐᑦ ᒪᑯᓂᖓ:  

“ᑐᒃᑐᓯᐅᖃᑦᑕᐃᓐᓇᕆᐊᖃᖅᐸᓚᐅᖅᑐᒍᑦ ᓄᓇ ᕿᑲᖅᑎᑕᐅᑲᐃᓐᓇᕆᐊᖃᕐᓂᖓᓄᑦ.” 

ᐊᕐᕋᒍᖏᓐᓂ 1950-ᓂᓗ 1960-ᖏᓐᓂᓗ, ᐃᓐᓇᑐᖃᐃᑦ ᐃᓄᐃᑦ ᖃᐅᔨᒪᕙᓚᐅᖅᑐᑦ “ᐊᑯᓂᓗᐊᖅ ᑐᒃᑐᐃᑦ 

ᐊᒥᓱᓗᐊᓚᐅᕐᓂᖏᓐᓄᑦ”  ᖁᓕᐅᔪᓂᒃ ᐊᕐᕋᒍᒐᓇᐅᓯᒪᔪᓂ ᐊᒻᒪᓗ ᑐᒃᑐᐃᑦ ᐊᒥᓲᔪᓐᓂᖅᓯᒪᓂᖏᓐᓄᑦ, ᐃᓄᐃᓪᓗ 

ᓇᓚᐅᑖᓚᐅᖅᓯᒪᔪᑦ 1930-ᓂᓗ ᐊᒻᒪᓗ 1940ᖏᓐᓂᓗ ᑕᐃᒪᐃᓕᔪᒪᕐᓂᖏᓐᓂ ᓂᕿᓴᖃᑦᑎᐊᖏᓗᐊᕐᓂᕐᒧᑦ 

ᑎᖓᐅᔭᕐᓂᒃ. ᖃᐅᔨᒪᓚᐅᕐᒪᑕ “ᓄᓇ ᕿᑲᖅᑎᑕᐅᑲᐃᓐᓇᕆᐊᖃᕐᓂᖓᓂᒃ, ᐊᒥᓲᖏᓐᓂᖏᓐᓂ ᑐᒃᑐᐃᑦ ᖁᓕᓂᒃ 

ᐊᕙᑎᓄᑦ 10-20 ᐊᕐᕋᒍᓂ ᑕᐃᑦᓱᒪᓂ ᐊᕐᕋᒍᖏᓐᓂ 1950-ᓂᓗ 1960-ᖏᓐᓂᓗ,. ᑕᒪᒃᑯᐊ 

ᑐᒃᑐᓯᐅᕐᕕᐅᕙᖕᓂᖏᓐᓄᑦ ᖃᓄᐃᓕᐅᕈᑕᐅᕙᓚᐅᖅᑐᑦ ᐱᔪᓐᓇᐅᑕᐅᕙᓚᐅᕐᒪᑕ ᓱᑲᐃᑐᐊᓗᖕᒥᒃ ᐱᕈᕈᓐᓇᕐᓂᖏᓐᓂ 

ᓂᕿᒃᓴᖏᑦ, ᐱᕈᐊᓂᑦᑎᐊᕆᐊᖃᕐᓂᖏᓐᓄᑦ ᐊᖏᔪᐊᓗᖕᒥ ᓄᓇᒥ ᑕᐃᒪᒃ ᐊᒥᓱᓂᒃ ᓂᕿᒃᓴᖃᕈᑕᐅᔪᓐᓇᕐᓂᐊᕐᒪᑕ 

ᑐᒃᑐᓂᒃ ᑭᖑᓂᐊᒍᑦ ᖁᓕᓂᒃ ᐊᕙᑎᓂᒡᓗᓐᓃᑦ ᐊᕐᕋᒎᓂᐊᖅᑐᓂ ᐊᒡᒋᖅᑐᓂ.. 

ᕿᑭᖅᑖᓗᖕᒥ ᐊᒥᓱᐊᓘᓚᐅᕐᓂᖏᑦ ᑐᒃᑐᐃᑦ ᑕᐃᒪᖓᑦ 1970-ᖏᓐᓂᒃ ᐱᖏᐊᓕᓵᕐᓂᖏᓐᓄᑦ 2000-ᓄᑦ 

ᐅᓂᒃᑳᖅᑕᐅᔪᓇᖏᑦᑐᒥᒃ ᐱᓂᕐᓗᖕᓂᐅᓐᖏᓚᖅ. ᑕᐃᒪᐃᓚᐅᖅᐳᑦ ᑐᒃᑐᐃᑦ ᐱᔾᔪᑕᐅᓂᕐᒧᑦ ᐃᓄᐃᑦ ᐱᐅᓯᑐᖃᖏᑦ 

ᑐᒃᑐᓂᒃ ᐊᐅᓚᑦᑎᕙᖕᓂᖏᓐᓂᒃ, ᐱᖁᔨᓪᓗᑎᒃ ᑐᒃᑐᑕᐅᖃᑕᖁᔨᓂᖅ ᖃᓂᒋᔭᖏᓐᓂ ᓄᓇᓖᑦ ᐊᓯᖏᓐᓂᓗ 

ᑐᒃᑐᖃᑕᖁᔭᐅᓚᐅᕐᓂᖏᓐᓄᑦ ᖁᓕᒐᓴᐃᑦ ᐅᖓᑕᓂᓗ ᐊᕐᕋᒎᓚᐅᖅᑐᓂᒃ ᓯᕗᓂᐊᒍᑦ ᒪᓕᒃᑐᓂᒃ ᒪᓕᖁᔭᐅᓚᐅᖅᑐᓂᒃ.   

ᑕᒪᓐᓇ ᐃᓄᐃᑦ ᐱᐅᓯᑐᖃᖓᑦ ᑐᒃᑐᓂᒃ ᐊᐅᓚᑦᑎᓂᖃᑕᕐᓂᕐᒧᑦ, ᒪᓕᒃᑐᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, 

ᐊᑐᓕᖅᑎᐅᔭᕆᐊᖃᖅᐳᖅ ᐊᔪᕐᓇᕈᓃᖅᑎᑕᐅᓗᓂᓗ ᐅᓪᓗᒥᐅᓕᖅᑐᖅ ᐊᑐᖅᑕᐅᓗᑎᒃ ᐊᒡᒋᖅᑐᓂ 10-20 

ᐊᕐᕋᒎᓂᐊᖅᑐᓂ, ᑕᐃᒪᒃ ᐱᑕᖃᕆᐊᖃᒻᒪᕆᒃᑐᑦ ᓂᕿᒃᓴᕆᕙᒃᑕᖏᑦ, ᑎᖓᐅᔭᐃᑦ, ᐱᕈᐊᓂᒍᓐᓇᑦᑎᐊᕐᓂᐊᕐᒪᑕ 

ᓈᒪᔪᒥᒃ ᓂᕿᒃᓴᕆᔭᐅᔪᓐᓇᖅᓯᓂᐊᕐᒪᑕ ᕿᑭᖅᑖᓗᖕᒥ ᑐᒃᑐᖏᓐᓄᑦ. ᒪᓕᒃᑕᐅᓪᓗᑎᒃ ᑕᐃᒪᖓ ᐅᒃᐱᕆᔭᐅᔪᑦ 

ᐊᒥᐊᒃᑯᓯᒪᐃᓐᓇᕆᐊᖃᕐᓂᖏᓐᓂᒃ ᓄᓇᕗᒻᒥ ᓄᓇᑖᕈᑎᓃᑦᑐᓂᒃ, ᑕᒪᒃᑯᐊ ᐃᓄᐃᑦ ᐱᐅᓯᑐᖃᖏᑦ 

ᐃᒪᐃᓕᖓᓕᕈᑕᐅᓂᐊᖅᑐᑦ: 

• ᐋᕿᐅᒪᑎᑦᑎᓗᑎᒃ ᐱᐅᓯᑐᖃᕐᒥᒍᑦ ᓇᓕᒧᒋᑦᑎᐊᕈᓐᓇᕐᓂᖏᑦ ᑎᖓᐅᔭᐃᑦ ᓂᕿᒃᓴᐃᑦ-ᑐᒃᑐᐃᓪᓗ-ᐃᓄᐃᓪᓗ 

ᐊᕙᑎᒥᐅᑕᐅᖃᑕᐅᓂᖏᓐᓄᑦ ᐋᕿᐅᒪᓂᖏᓐᓂᒃ ᐱᐅᓯᕆᔭᐅᔪᓂᒃ ᑕᐃᒪᐃᓐᓇᖅᑐᓂᒃ ᖃᖓᓕᒫᖅ ᑕᐃᒪᖓᑦ.  

• ᓴᐳᓐᓂᐊᖅᑕᐅᓂᐊᖅᑐᑦ ᑐᒃᑐᐃᑦ ᐅᑮᕕᒋᕙᒃᑕᖏᑦ ᓇᔪᒐᖏᑦ 

• ᐋᕿᐅᒪᑎᑦᑎᓂᐊᖅᑐᑦ ᐱᑕᖃᕆᐊᓕᒻᒪᕆᖕᓂᒃ, ᖃᓄᐃᖏᑦᑎᐊᖅᑐᓂᒃ ᑐᒃᑐᓂᒃ ᐱᑕᖃᐃᓐᓇᕈᓐᓇᕐᓂᐊᖅᑐᓂᒃ 

ᐃᓄᖕᓄᑦ ᐊᖑᓇᓱᒡᕕᐅᖃᑕᕐᓗᑎᒃ ᑐᒃᑐᓯᐅᕐᕕᐅᔪᓐᓇᕐᓗᑎᒡᓗ ᐊᒥᓱᓄᑦ ᐊᕐᕋᖑᓄᑦ ᐊᒡᒋᖅᑐᓄᑦ 

• ᐊᒥᓱᕈᕆᐊᕈᑕᐅᓂᐊᖅᑐᑦ ᖃᓄᐃᑦᑐᓃᕈᑕᐅᓗᑎᒡᓗ ᐊᒥᓱᔪᓐᓃᖅᓯᒪᔪᓄᑦ ᑐᒃᑐᓄᑦ ᓇᔪᖅᐸᒃᑕᖏᓄᓪᓗ 

ᐊᑯᓂᐅᓂᐊᖅᑐᒧᑦ ᓯᕗᓂᒃᓴᒧᑦ. 

ᑐᑭᓯᓂᐊᕐᕕᐅᔪᑦ: 

ᑐᑭᓯᓂᐊᕐᕕᐅᓚᐅᖅᓱᑎᒃ ᐊᖑᓇᓱᒃᑏᑦ ᑲᑐᔾᔨᖃᑎᖏᑦ, ᑕᒪᓂ 2018, 2019 ᐊᒻᒪᓗ 2020-ᒥ ᕿᑭᖅᑖᓗᖕᒥ 

ᐊᖑᓇᓱᒃᑎᓕᒪᑦ ᑲᑎᒪᔨᖏᑦ ᐱᒋᐊᖅᑎᑦᑎᖁᔨᓚᐅᖅᑐᑦ ᐊᒥᓱᕈᕆᐊᒐᓛᖁᔨᓂᖅ ᑕᐃᔅᓱᒪᓂ 2015-ᒥ ᑕᒪᐃᓐᓂᒃ 

ᑲᑎᓪᓗᒋᑦ ᑐᒃᑐᓯᐅᕐᕕᐅᔪᓐᓇᕐᓂᖏᓐᓂᒃ ᕿᑭᖅᑖᓗᖕᒥ ᑐᒃᑐᓂᒃ. ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᖏᕈᑎᖃᓚᐅᖏᑦᑐᑦ 

ᓇᓪᓕᐊᖕᓂᑐᐃᓐᓇᖅ ᑕᐃᒃᑯᓂᖓ ᑐᒃᓯᕋᐅᑕᐅᓚᐅᖅᑐᓂᒃ, ᐋᕿᒋᐊᖅᑕᐅᒐᓗᐊᖅᓱᑎᒃ ᐱᒻᒪᕆᐅᖏᑦᑐᒥᒃ ᐊᕐᓇᓪᓗᐃᑦ 

ᑐᒃᑐᑕᐅᔪᓐᓇᕐᓂᖏᑦ ᑕᒫᓂ ᐊᕐᕋᒍᒥ 2020. 

ᑕᐃᑲᓂ 2021-ᒥ ᑲᑎᒪᕐᔪᐊᕐᓂᖏᓐᓂ ᕿᑭᖅᑖᓗᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᓄᑦ ᐅᖃᐅᓯᐅᓚᐅᑎᑦ ᖁᓚ 

ᐅᖃᐅᓯᐅᔪᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᐃᓄᐃᑦ ᐱᐅᓯᑐᖃᖏᑦ ᕿᑭᖅᑖᓗᖕᒥ ᑐᒃᑐᓂᒃ ᐊᐅᓚᑦᑎᔪᓐᓇᕐᓂᕐᒥᒃ, 

ᐊᒻᒪᓗ ᐅᖃᐅᔾᔭᐅᓯᒪᓪᓗᑎᒃ ᑐᓴᖅᑎᑕᐅᓯᒪᓗᑎᒡᓗ ᑐᓐᖓᕕᒃᑯᓐᓄᑦ. ᑕᒪᐃᓐᓂᑲᓴᒃ ᐊᖑᓇᓱᒃᑏᑦ ᑲᑐᔾᔨᖃᑎᒋᖏᑦ 

ᑲᑎᒪᔭᖅᑐᖅᓯᒪᔪᑦ ᐊᑐᓕᖁᔨᓚᐅᖅᑐᑦ, ᐊᔪᕐᓇᕈᓐᓃᑐᐊᖅᐸᑦ, ᐊᐃᑦᑑᓯᐊᖅᑖᕆᔭᐅᓂᐊᖅᑐᓂᒃ ᓄᓇᓕᖕᓄᑦ 

ᒪᕐᕈᐃᖅᑕᖅᓯᒪᑎᒋᔪᒥᒃ ᑐᓂᔭᐅᓗᑎᒃ ᑐᒃᑐᒍᓐᓇᐅᑎᓂᒃ ᐊᒻᒪᓗ ᐃᓚᖏᓐᓂ ᐅᖓᑕᓃᖁᔨᓪᓗᑎᒃ. ᑕᒪᐃᓂᖓᓄᑦ 

ᐊᒥᓱᕈᕆᐊᖅᑕᐅᔭᕆᐊᖃᔭᖅᑐᑦ ᑕᒪᐃᓐᓂᒃ ᑲᑎᓪᓗᒋᑦ ᑐᒃᑐᑕᐅᔪᓐᓇᕐᓂᖏᑦ ᑕᒫᓂᑦᑐᓂᒃ 250-ᖏᓐᓂᒃ 

ᐊᒥᓱᕈᕆᐊᖅᑕᐅᓗᑎᒃ ᑕᒪᐅᖓ 500-ᓄᑦ ᐊᑕᐅᓯᕐᒥᒃ ᐊᕐᕋᒍᒥ. 

ᕿᑭᖅᑖᓗᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᓐᓂ ᐊᐅᓚᑦᑎᔨᑦ ᑭᖑᓂᐊᒍᑦ ᐊᖏᕈᑎᖃᓚᐅᒥᔪᑦ ᒥᑭᓐᓂᖅᓴᓂᒃ, 

ᐊᑯᓂᐅᓂᖅᓴᓄᑦ ᑐᕋᖓᓇᔭᖅᑐᓂᒃ ᑐᒃᓯᕋᐅᑎᓕᐅᖅᓱᑎᒃ ᒪᓕᒃᑐᓂᒃ ᑕᐃᒃᑯᓂᖓ ᐃᓄᐃᑦ ᐱᐅᓯᑐᖃᖏᑦ  ᑐᒃᑐᓂᒃ 

ᐊᐅᓚᑦᑎᕙᖕᓂᖏᓐᓂᒃ ᑐᖓᕕᖃᖅᑐᓂᒃ ᒪᑯᓂᖓ:  

“ᓄᓇᐃᑦ ᕿᑲᑲᐃᓇᕆᐊᖃᕐᓂᖓᓂ” 

ᐊᑐᓕᖁᔭᓕᐊᖅ: 

ᕿᑭᖅᑖᓗᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᓐᓂ ᐊᐅᓚᑦᑎᔨᖏᑦ ᐊᑐᓕᖁᔨᕗᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᐊᖏᖅᑕᐅᖁᓪᓗᒋᑦ ᐊᑐᓕᖅᑎᑕᐅᓗᑎᒡᓗ ᐅᑯᐊ ᐊᑖᓃᑦᑐᑦ ᑎᑎᕋᖅᓯᒪᔪᑦ ᒪᓕᖕᒪᑕ ᐃᓄᐃᑦ ᐱᐅᓯᑐᖃᖏᖏᓐᓂᒃ 

ᑐᒃᑐᓂᒃ ᐊᐅᓚᑦᑎᔾᔪᓯᕆᕙᒃᑕᖏᓐᓂᒃ, ᐱᒋᐊᕐᓗᑎᒃ ᑕᒫᓂ ᔪᓚᐃ 1, 2022-ᒥ: 

1. a) ᓯᕗᓪᓕᖅᐸᒥ ᐊᒥᓱᕈᕆᐊᖅᑕᐅᓗᑎᒃ ᑕᒪᐃᓐᓂᒃ ᑲᑎᓪᓗᒋᑦ ᑐᒃᑐᑕᐅᔪᓐᓇᕐᓂᖏᑦ ᕿᑭᖅᑖᓗᖕᒥ 100-            

ᓂᒃ ᑕᓂ ᔪᓚᐃ 1, 2022 ᑕᒪᐃᓐᓂᒃ ᑲᑎᓪᓗᒋᑦ ᑐᒃᑐᓯᐅᕐᓂᕐᒥᒃ 350-ᓂᒃ; 

b) ᑐᒡᓕᕆᔭᐅᔪᒥᒃ ᐊᒥᓱᕈᕆᐊᖅᑕᐅᓂᖏᓐᓂᒃ ᑕᒪᐃᓐᓂᒃ ᑲᑎᓪᓗᒋᑦ ᑐᒃᑐᑕᐅᔪᓐᓇᕐᓂᖏᓐᓂ 75-

ᖑᑎᖅᑕᐅᓗᑎᒃ ᑕᒪᓂ ᔪᓚᐃ 1, 2023-ᒥ, ᑕᒪᐃᓐᓂᒃ ᑲᑎᓪᓗᒋᑦ 425-ᓂᒃ ᑐᒃᑐᑕᐅᔪᓐᓇᖅᓯᓗᑎᒃ;  

c) ᑭᖑᓂᐊᒍᓪᓗ ᐊᕐᕋᒍᑕᒫᖅ ᐊᒥᓱᕈᕆᐊᖅᑕᐅᓗᑎᒃ ᑕᒪᐃᓐᓂᒃ ᑲᑎᓪᓗᒋᑦ ᑐᒃᑐᑕᐅᔪᓐᓇᕐᓂᖏᑦ ᕿᑭᖅᑖᓗᖕᒥ 

ᑐᒃᑐᓂᒃ 50-ᓂᒃ ᐃᓚᔭᐅᖃᑕᕐᓗᑎᒃ ᐊᕐᕋᒍᑕᒪᖅ ᑕᐃᒪᐃᓕᖓᓗᑎᒃ  8-ᓄᑦ ᐊᕐᕋᒍᓄᑦ ᑎᑭᓐᓂᐊᕐᒪᑕ 

ᐊᒥᓲᓂᖏᑦ 825 ᑕᒫᓂ ᔪᓚᐃ 1, 2031-ᒥ. 

2. ᐋᕿᒋᐊᖅᑕᐅᓗᑎᒃ ᑰᑕᑯᖓᖏᑦᑐᑦ ᐃᓱᖃᕈᑎᖏᑦ ᑎᑭᓪᓗᒍ ᑕᐃᑯᖓ ᑲᑎᓪᓗᒋᑦ ᐊᒥᓲᓂᖅᐸᕆᔭᐅᓂᐊᕐᒪᑕ ᐊᕐᓇᓪᓗᐃᑦ 

ᑐᒃᑐᑕᐅᔪᓐᓇᕐᓂᖏᑦ ᑕᒪᓂ ᖃᓂᒋᔭᖏᓃᓗᑎᒃ 50% ᐳᓴᓐᑎᖏᓐᓂᒃ, ᐊᕐᕋᒍᑕᒪᖅ ᐱᒋᐊᕐᓗᒍ ᔪᓚᐃ 1, 2031-ᒧᑦ:  

a) ᑕᒫᓂ ᔪᓚᐃ 1, 2022-ᒥ, ᐊᒥᓱᕈᕆᐊᖅᑕᐅᓗᑎᒃ ᑕᒪᐃᓐᓂᒃ ᑲᑎᓗᒋᑦ ᑐᒃᑐᑕᐅᔪᓐᓇᕐᓂᖏᑦ ᐃᓚᖃᕐᓗᑎᒃ 50-ᓂᒃ 

ᐊᕐᓇᓪᓗᕐᓂᒃ ᑲᑎᓪᓗᒋᑦ 75-ᖏᓃᑐᓐᓇᕐᓂᖏᓐᓂᒃ ᐊᕐᓇᓪᓗᖅᑕᐅᔪᓐᓇᕐᓂᖏᑦ; 

b) ᑕᒫᓂ ᔪᓚᐃ 1, 2023, ᐊᒥᓱᕈᕆᐊᖅᑕᐅᓗᑎᒃ ᑕᒪᐃᓐᓂᒃ ᑲᑎᓪᓗᒋᑦ ᑐᒃᑐᑕᐅᔪᓐᓇᕐᓂᖏᑦ ᐊᒥᓲᓂᖃᕐᓗᑎᒃ 

ᑕᒪᐃᓐᓂᒃ 40-ᓂᒃ ᐊᕐᓇᓪᓗᕐᓂᒃ, 115-ᖏᓄᐊᕈᓐᓇᕐᓗᑎᒃ ᐊᕐᓇᓗᖅᑕᐅᔪᓐᓇᕐᓂᖏᑦ; ᐊᒻᒪᓗ  

c) ᑭᖑᓂᐊᒍᓪᓗ ᐊᕐᕋᒍᑕᒫᖅ ᑎᑭᓪᓗᒍ ᑕᒪᐅᖓ ᔪᓚᐃ 1, 2031-ᒧᑦ, ᐊᒥᓱᕈᕆᐊᖅᑕᐅᖃᑕᕐᓗᑎᒃ ᑕᒪᐃᓐᓂᒃ 

ᑲᑎᓪᓗᒋᑦ ᐊᕐᓇᓪᓗᖅᑕᐅᔪᓐᓇᕐᓂᖏᑦ ᑐᒃᑐᐃᑦ 37-ᓂᒃ, ᑲᑎᓪᓗᒋᑦ ᐊᒥᓲᓂᓕᖕᓂᒃ 411-ᖏᓃᑐᓄᑦ 

ᐊᕐᓇᓪᓗᕐᓂᒃ ᑐᒃᑐᓯᐅᕐᕕᐅᔪᓐᓇᖅᑐᓂᒃ ᑎᑭᓪᓗᒍ ᐊᕐᕋᒍᖓᓄᑦ 2031-2032. 

3. ᑎᑭᓪᓗᒍ ᑕᒪᐅᖓ ᔫᓐ 30, 2032-ᒧᑦ, ᑕᐃᒃᑯᐊ ᐃᓅᔾᔪᑎᒃᓴᑐᐃᓐᓇᐅᓂᕐᒧᑦ ᐱᔭᐅᔪᓐᓇᕐᓂᖏᑦ ᐃᓄᖕᓄᑦ 

ᐊᒥᓲᓂᖃᕐᓗᑎᒃ ᑕᒪᐃᓐᓂᒃ ᓇᓕᖃᒋᓗᓂᒋᑦ ᑐᒃᑐᑕᐅᔪᓐᓇᕐᓂᖏᓐᓂᒃ.  

4. ᕿᑭᖅᑖᓗᖕᒥ ᐊᖑᓇᒃᑎᓕᒪᑦ ᑲᑎᒪᔨᖏᑦ ᖃᐅᔨᓴᕐᓂᐊᖅᑐᑦ ᐊᒥᓱᕈᖅᑎᑕᐅᕙᓪᓕᐊᓂᖏᓐᓂᒃ ᑕᒪᐃᓐᓂᒃ ᑲᑎᓪᓗᒋᑦ 

ᑐᒃᑐᑕᐅᔪᓐᓇᕐᓂᖏᑦ ᑭᖑᓂᐊᒍᑦ ᑕᓕᒪᐃᑦ 5 ᐊᕐᕋᒍᐃᑦ ᐊᓂᒍᕐᓂᖏᓐᓂ (2027-ᒥ) ᑐᑭᓕᐅᕐᓂᐊᕐᒪᑕ ᑭᖑᓂᐊᒍᑦ 

ᐱᔭᐅᔪᓐᓇᕐᓂᖏᑦ ᑲᑎᓪᓗᒋᑦ ᐊᒻᒪᓗ ᐃᓅᔾᔪᑎᒃᓴᓄᑦ ᐱᔭᐅᔪᓐᓇᕐᓂᖏᑦ ᐊᓯᔾᔨᖅᑕᐅᔭᕆᐊᖃᕐᒪᖔᑕ, 

ᑐᖓᕕᐅᓗᑎᒃ ᑕᒪᐃᓐᓂᒃ ᐊᑐᐃᓐᓇᐅᔪᓂᑦ ᖃᐅᔨᒪᔾᔪᑎᒃᓴᐃᑦ. ᓄᓇᕗᑦ ᒐᕙᒪᑯᖏᑦ ᑐᑭᓯᓂᐊᕐᕕᐅᓂᐊᖅᑐᑦ 

ᐱᕙᓪᓕᐊᓂᖏᓐᓂᒃ ᑲᒪᒋᔭᐅᕙᓪᓕᐊᓂᖏᓐᓂᒃ. ᐊᓯᔾᔨᖅᑕᐅᔭᕆᐊᖃᕈᑎᒃ ᑕᒪᒃᑯᐊ, ᕿᑭᖅᑖᓗᖕᒥ ᐊᖑᓇᓱᒃᑎᓕᒪᑦ 

ᑲᑎᒪᔨᖏᑦ ᑐᒃᓯᕋᐅᓯᐅᕐᓂᐊᖅᑐᑦ ᐆᒪᔪᓕᕆᔨᕐᔪᐊᒃᑯᓐᓄᑦ ᐊᑐᓕᖁᔭᓕᐊᖏᓐᓂᒃ ᐊᓯᔾᔨᖅᑕᐅᖁᔭᖏᓐᓂᒃ.   

5. ᕿᑭᖅᑖᓗᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ ᑐᖓᕕᖃᕐᓂᐊᖅᑐᑦ ᐊᕐᕋᒍᑕᒪᖅ ᐊᐃᑦᑑᓯᐊᖅᑖᕆᐅᕙᖕᓂᐊᖅᑐᓂᒃ 

ᒪᑯᓂᖓ ᐱᔾᔪᖃᕐᓗᑎᒃ:  

a) ᓯᕗᓂᐊᒍ ᐱᖓᓱᓂᒃ ᑐᒃᑐᑕᐅᔪᖕᓂᖏᓐᓂᒃ ᐊᑐᓂ ᓄᓇᓕᖕᓂ ᒪᓕᒡᓗᑎᒃ, 

b) ᑕᒪᒃᑭᖅᑕᐅᓯᒪᖏᓂᖏᓐᓂᒃ ᑐᒃᑐᓯᐅᕈᑎᖏᓐᓂᒃ ᐊᑐᖅᑕᐅᓯᒪᓂᖏᑦ; 

c) ᐊᒻᒪᓗ ᐃᓚᔭᐅᓗᑎᒃ ᐊᕐᕋᒍᒧᑦ ᑕᒪᐃᓐᓂᒃ ᑲᑎᓪᓗᒋᑦ ᑐᒃᑐᑕᐅᔪᓐᓇᕐᓂᖏᓐᓂᒃ ᐊᒥᓱᕈᕆᐊᖅᑕᐅᓂᖏᑦ ᐊᒻᒪᓗ 

ᑕᒪᒃᑭᖅᑕᐅᓯᒪᖏᓂᖏᓐᓂᒃ ᑐᒃᑐᒍᓐᓇᐅᑎᖏᓂᒃ ᐊᑐᕐᓂᖏᓐᓂᒃ, 

d) ᐊᒻᒪᓗ ᐊᓯᖏᓐᓂᒃ ᐋᕿᒋᐊᖅᑕᐅᔪᓐᓇᖅᑐᓂᒃ ᕿᑭᖅᑖᓗᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᓐᓄᑦ ᐊᐅᓚᑦᑎᔨᓄᑦ 

ᐃᓱᒪᒋᔭᐅᔪᓐᓇᕐᒥᔪᓂᒃ ᓈᒻᒪᖕᓂᕋᖅᑕᐅᔪᓐᓇᖅᑐᓂᒃ.  

6. ᖃᐅᔨᓴᕈᒪᓪᓗᑎᒃ ᑲᔪᓯᓯᒪᑦᑎᐊᕐᓂᖏᑦ ᐊᒻᒪᓗ ᐊᒥᒃᑯᓯᒪᐃᓐᓇᕈᓐᓇᕐᓂᖏᑦ ᐊᑐᕐᓂᖏᓐᓂ ᐃᓄᐃᑦ 

ᐱᐅᓯᑐᖃᖏᓐᓂᒃ ᐊᐅᓚᑦᑎᕙᖕᓂᕐᒥᒃ, ᕿᑭᖅᑖᓗᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ ᐊᒻᒪᓗ ᐊᖑᓇᓱᒃᑏᑦ 

ᑲᑐᔾᔨᖃᑎᒋᖏᑦ ᒪᑯᓂᖓ ᐱᓕᕆᐊᖃᕐᓂᐊᖅᐳᑦ: 

a) ᐊᕐᕋᒍᑕᒫᖅ ᑕᒫᓂ ᔫᓐ 30-ᒥ, ᐊᑐᓂ ᐊᖑᓇᓱᒃᑏᑦ ᑲᑐᔾᔨᖃᑎᖏᑦ ᑐᓴᖅᑎᑦᑎᕙᖕᓂᐊᖅᑐᑦ ᐊᖑᓇᓱᒃᑏᑦ ᑲᑐᔾᔨᖃᑎᒋᖏᑦ 

ᐊᒻᒪᓗ ᕿᑭᖅᑖᓗᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ ᑐᓴᖅᑎᑦᑎᕙᖕᓂᐊᖅᑐᑦ ᐊᐅᓚᑦᑎᔨᖏᓐᓂᒃ ᐆᒪᔪᓕᕆᓂᕐᒧᑦ ᑲᒪᔨᖓᓂᒃ 

ᑕᐃᒪᐃᑐᐃᓐᓇᕐᒪᖔᑕᓗᓐᓃᑦ, ᐊᒥᓲᔪᓐᓃᖅᓯᒪᖕᒪᖔᑕᓗᓐᓃᑦ, ᓯᕗᓂᐊᓂ ᐊᕐᕋᒎᖃᐅᔪᒥ. 

b) ᑕᐃᒪᐃᓐᓂ ᑲᑎᓪᓗᒋᑦ ᖃᐅᔨᒪᔾᔪᑎᒃᓴᐃᑦ ᑕᒪᐃᓐᓂ ᖃᐃᑕᐅᓯᒪᔪᑦ ᖁᓕᓂᒃ 10 ᐊᖑᓇᓱᒃᑏᑦ 

ᑲᑐᔾᔨᖃᑎᒋᓐᓂᒃ ᖃᐅᔨᓴᖅᑕᐅᖃᑕᕐᓂᐊᖅᑐᑦ ᐊᕐᕋᒍᑕᒫᖅ ᑕᐃᒃᑯᓄᖓ ᕿᑭᖅᑖᓗᖕᒥ ᐊᖑᓇᓱᒃᑎᓕᒪᑦ 

ᑲᑎᒪᔨᖏᓄᑦ ᐊᐅᓚᑦᑎᔨᓄᑦ ᑐᑭᓕᐅᖅᑕᐅᓗᑎᒃ ᐃᑲᔪᕈᓐᓇᕐᒪᖔᑕ ᐊᑐᖅᑕᐅᔭᕆᐊᖃᕐᒪᖔᑕᓗ ᑕᒪᐃᓐᓂᒃ 

ᑲᑎᓪᓗᒋᑦ ᑐᒃᑐᑕᐅᔪᓐᓇᕐᓂᖏᑦ ᑲᔪᓯᔭᕆᐊᖃᕐᒪᖔᑕ ᐅᕝᕙᓗᓐᓃᑦ ᐋᕿᒋᐊᖅᑕᐅᔭᕆᐊᖃᕐᒪᖔᑕ.   

c) ᑕᐃᒃᑯᐊ ᕿᑭᖅᑖᓗᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ ᐊᒻᒪᓗ ᐊᖑᓇᓱᒃᑎᓪᓗ ᑲᑐᔾᔨᖃᑎᒌᖏᑦ 

ᖃᐅᔨᓴᖃᑕᐃᓐᓇᕐᓂᐊᕆᕗᑦ ᐸᒡᕕᓴᒃᑕᐃᓕᒪᔪᓂᒃ ᐆᒪᔪᓂᒃ ᖃᐅᔨᓴᕈᑎᓂᒃ ᐊᑐᕐᓗᑎᒃ ᐊᒻᒪᓗ 

ᑐᖓᕕᖃᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᓄᓇᓕᖕᓂ ᑐᒃᑐᐃᑦ ᓇᐅᑦᑎᖅᑐᖅᑕᐅᖃᑕᕐᓂᖏᓐᓂᒃ ᐊᒻᒪᓗ 

ᐊᒥᓱᓂᖏᓐᓂᒃ.  

d) ᕿᑭᖅᑖᓗᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ ᐊᒻᒪᓗ ᐊᖑᓇᓱᒃᑎᓪᓗ ᑲᑐᔾᔨᖃᑎᒌᖏᑦᓇᐅᑦᑎᖅᑐᐃᓂᐊᖅᑐᑦ 

ᑐᒃᑐᓂᒃ-ᓂᕿᒃᓴᖃᕐᓂᖏᓐᓂᓗ, ᑕᐃᒪᑦᓴᐃᓐᓇᐸᓗᒃ ᐊᐅᓚᑕᐅᕙᖕᓂᖏᓐᓂᒃ ᑐᒃᑐᔭᓕᕆᔨᓂᒃ ᕇᓐᑎᐅᓂᒃ 

ᑲᒪᒋᔭᐅᕙᒃᑐᓂᒃ ᐊᓚᔅᑲᒥ, ᐊᔪᕐᓇᕈᓃᖅᑐᐊᖅᐸᑕ.  

e) ᕿᑭᖅᑖᓗᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ ᐊᒻᒪᓗ ᐊᖑᓇᓱᒃᑎᓪᓗ ᑲᑐᔾᔨᖃᑎᒌᖏᑦ ᐊᑐᕈᓐᓇᕐᒥᔪᑦ 

ᐊᓯᒃᑲᓐᓂᖏᓐᓂᒃ ᓇᐅᑎᖅᑐᕈᑎᓂᒃ (ᓲᕐᓗ ᐊᐱᓯᒪᖓᓂ ᓄᓇᐅᑉ ᖃᓄᐃᓕᖓᓂᖏᓐᓂᓗ) ᐱᔭᕆᐊᖃᕌᖓᒥᒃ 

ᐊᒻᒪᓗ ᐊᑐᐃᓐᓇᐅᓕᕌᖓᒥᒃ. 

7. ᑕᒫᓂ 2031-2032-ᒥ, ᕿᑭᖅᑖᓗᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ ᖃᐅᔨᒋᐊᕐᓂᐊᖅᑐᑦ ᑕᐃᒃᑯᐊ ᑕᒪᐃᓐᓂᒃ 

ᑲᑎᓪᓗᒋᑦ ᓇᓐᓄᒍᓐᓇᐅᑏᑦ ᐊᑐᕈᓂᖅᑕᐅᔪᓐᓇᕐᒪᖓᑕ ᑕᒫᓂ ᔪᓚᐃ 1, 2032-ᒥ, ᐅᕝᕙᓗᓐᓃᑦ ᑕᒪᐃᓐᓂᒃ 

ᑲᑎᓪᓗᒋᑦ ᑐᒃᑐᕕᐅᔪᓐᓇᕐᓂᖏᑦ ᐊᒻᒪᓗ ᑰᑕᑰᖓᖏᑦᑐᓂᒃ ᐃᓱᖃᕈᑏᑦ ᐊᓯᔾᔨᖅᑕᐅᓯᒪᓂᖏᑦ 

ᑲᔪᓯᔭᕆᐊᖃᕐᓂᐊᕐᒪᖔᑕ ᐅᕝᕙᓗᓐᓃᑦ ᐋᕿᒋᐊᖅᑕᐅᔭᕆᐊᖃᕐᓂᐊᕐᒪᖔᑕ, ᑐᖓᕕᐅᓗᑎᒃ ᑕᒪᐃᓐᓂᒃ 

ᐊᑐᐃᓐᓇᐅᔪᓐᓇᕐᓂᖏᑦ ᖃᐅᔨᒪᔾᔪᑎᒃᓴᐃᑦ. ᓄᓇᕗᑦ ᒐᕙᒪᒃᑯᖏᑦ ᑐᑭᓯᓂᐊᕐᕕᐅᓂᐊᖅᑐᑦ ᑕᒪᒃᑯᐊ 

ᑲᒪᒋᔭᐅᒋᐊᕈᑎᒃ. ᕿᑭᖅᑖᓗᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ ᑐᒃᓯᕋᐅᑎᓕᐅᕐᓂᐊᖅᑐᑦ ᐆᒪᔪᓕᕆᔨᕐᔪᐊᒃᑯᓐᓄᑦ 

ᖃᓄᑐᐃᓐᓇᖅ ᐊᓯᔾᔨᖅᑕᐅᔭᕆᐊᖃᕈᑎᒃ. 

ᑎᑎᕋᖅᑕᐅᔪᑦ ᐆᒧᖓ: ᒪᐃᑯᓪ ᕘᒐᓴᓐ ᐊᒻᒪᓗ ᑯᓗᓚᖅ ᐱᑦᓯᐅᓚᖅ, ᕿᑭᖅᑖᓗᖕᒥ ᐊᖑᓇᓱᒃᑎᓕᒪᑦ ᑲᑎᒪᔨᖏᑦ 

ᐅᓪᓗᖓᓂ: ᒪᐃ 6, 2022 


